
GESU QED IHABBAT

L-Iben ta’ Alla sar bniedem u ghammar fostna. Din hi l-ahbar it-tajba li geghdin ni¢¢elebraw
f’dan il-Milied Imqgaddes. Kif jikteb 1-Appostlu Pawlu fl-Ittra lill-Filippin, “Alla ma qaghadx
ifittex tieghu li hu dags Alla, izda xejjen lilu nnifsu billi ha n-natura ta’ lsir; sar jixbah lill-
bnedmin u deher minn barra bhala bniedem; ¢ekken lilu nnifsu billi obda sal-mewt tas-salib”
(2:6-8).

Forsi ahna, bil-mohh nobbli imma limitat taghna, ma naslux biex nifhmu dan il-paradoss li
Alla sar tarbija u twieled f’ghar f’Betlehem. Santu Wistin josserva li Dak li ghamel l-univers,
twieled f’maxtura; Dak li huwa mlibbes bl-immortalita, huwa mfisqi; Dak li ma sabx kenn
f’lukanda, jaghmel ghalih tempju fil-qalb tal-bniedem (ara Sermo 190). “Dak li halaq iz-
zmien, sar jiddependi miz-zmien” (Sermo 192). Dak li Isaija jsejjahlu “Alla setghan”, jidher
fid-dghufija umana! Filwaqt li sincerament irrodd hajr lil Alla ghal dawk kollha li llum
jaghmlu stqarrija tal-fidi u jinzlu jaduraw dan il-misteru hekk kbir, Alla li sar bniedem, fl-
istess hin ma nistax nahbi t-thassib pastorali tieghi ghall-fatt li bosta jitfixklu minhabba ¢-
¢kunija ta’ dan Alla li twieled gewwa ghar.

Ghaliex Alla twieled f’ghar? Biex nifhmu tajjeb dak li sehh, 1-evangelista San Luga jpittrilna
dan il-fatt billi jghid li meta Guzeppi u Marija marru jinkitbu fi¢-censiment, lil Marija
ghalgilha z-Zmien biex tehles, u ghalhekk ippruvaw jidhlu f’lukanda biex jaghtu kenn lit-
tarbija li kienet ser titwieled. Imma sabu l-bieb maghluq! San Gwann, b’mod aktar mirqum
u riflessiv, jikteb li “id-dinja saret bih, imma d-dinja ma gharfitux. Gie f’daru u niesu ma
lagghuhx” (1:10-11). Tl-Papa, fil-ktieb li ghadu kif ippubblika dwar it-twelid u t-tfulija ta’
Gesu, ikompli bir-riflessjoni u jghid li mhux ta’ b’xejn li dak li twieled barra mill-belt, il
boghod mill-abitat, temm hajtu msallab barra mill-belt, ghaliex harguh fuq il-Golgota barra
mill-hitan ta’ Gerusalemm (ara p. 80). Illum ukoll Gest jrid jigi jghammar fostna. Imma kif
stagsa fil-Quddiesa ta’ Nofsillejl li ghadda 1-Papa Benedittu, kieku llum Gesu kellu jhabbtilna
fuq il-bieb, ahna kapaci naghrfuh u nifthulu berah biex jidhol, jew inkella jsib ruhu rrifjutat u
mkecci mis-socjeta kontemporanja ghaliex ma ghandniex hin u spazju ghalih?

Insemmi zewg ezempji li semma I-Papa Benedittu fl-omelija tieghu. Huwa qal li llum Alla
huwa eskluz mill-hsieb taghna 1-bnedmin: “Il-metodologija li biha nahsbu gieghda b’tali mod
li Hu, fl-ahhar mill-ahhar, m’ghandux ghax jezisti. Anki jekk jidher li ged ihabbat fuq il-bieb
tal-hsieb taghna, Hu ghandu jigi mbieghed b’xi ragunament jew iehor. Biex jinzamm b’serju,
il-hsieb taghna ghandu b’xi mod jirrendi superfluwa 1-‘ipotezi ta’ Alla’. Mhemmx post
ghaliH”. Illum hawn min jidhirlu li biex il-hsieb ikun jaghmel sens, m’ghandux ikollu wisa’
ghal Alla. Mhux hekk biss, imma jekk xi hadd jazzarda jghid li I-hsieb tieghu gieghed iserrah
ukoll fug Alla, anki din il-persuna ssib il-bieb maghluq go wi¢¢ha. Donnu llum biex il-hsieb
ikun “logiku”, irid ikun miftum minn Alla! Mhux li kien il-bniedem jintebah li 1-hsieb li
jbarri lil Alla mhux hsieb uman, ghax jaf iwassal ghal konkluzjonijiet 1i ma jixirqux lill-
bniedem!

Imma lil Alla barrejnieh ukoll mir-rieda taghna. Benedittu jghid li “anki fil-mod kif inhossu
u nixtiequ, mhemmx spazju ghaliH”. Dan ifisser li f’dak li ahna nixtiequ, mhux dejjem
nirreferu ghal Alla, u allura ged insibu rwiehna naghzlu dak li m’ghandniex naghzlu; qed



naghmlu decizjonijiet li, ghalkemm fl-apparenza jidhru sbieh, imbaghad nintebhu li
jiswewlna prezz qares. Fi kliem il-Papa, “ahna rridu lilna nfusna, irridu I-hwejjeg li nistghu
mmissuhom b’idejna, il-ferh li nistghu nesperimentaw, is-success tal-pjanijiet personali
taghna u tal-intenzjonijiet taghna. Ahna kollna kemm ahna ‘mimlijin’ bina nfusna, hekk li
ma hallejna l-ebda spazju ghal Alla”.

Ghalhekk ma nistaghgbux illi llum irridu naghmlu sforz biex nac¢cettaw id-don tal-hajja! Ma
nistaghgbux jekk ghandna kultura razzista illi m’ghandhiex wisa’ ghall-immigranti; li
ghandna soc¢jeta li mhix attenta ghall-fqir u ¢-ckejken, ghaliex fil-hsieb socjali taghna hemm
telliega ghall-poter meqjus bhala strument halli min ghandu jitkattarlu u min m’ghandux
ikompli jikkrepa; li llum m’ghandniex spazju ghal Gesu Kristu fil-familja u fl-ambjenti
pubbli¢i. Bizzejjed wiehed isegwi x’inhu ghaddej fi Strasbourg u Brussell. Dan l-ahhar il-
Parlament Ewropew deherlu li fil-biljett tal-awguri ta’ dawn il-festi kellu jwarrab kull
riferiment ghall-Milied Kristjan! Fi Brussell hemm min jixtieq jelimina s-sigra tal-Milied
ghax din ghandha rabta mal-Kristjanita! Din hija l-unita fid-diversita? Napprezza jekk xi
hadd ifissrilna dan is-slogan, ghax l-impressjoni li tinghata hija li hemm spazju ghal kulhadd
barra ghal Alla!

Gesu gie f’daru u niesu ma laqghuhx; ihabbat il-bieb u ahna kapaci nhabbtuhulu f’wic¢cu.
F’dan il-Milied ghalhekk nistedinkom biex, ’l hinn mis-sentimenti sbieh u tajbin li f’certu
sens jafu wkoll johonqulna r-riflessjoni, tirriflettu ftit. Fl-Apokalissi naqraw li 1-Anglu
jhabbar lill-Knisja ta’ Laodicija li Kristu, ix-Xhud fidil u veru, ged jghidilha: “Ara, jien fil-
bieb gieghed inhabbat; jekk xi hadd jismaghni u jiftahli 1-bieb, jien nidhol ghandu u niekol
mieghu, u hu jiekol mieghi” (3:20). Dawn huma l-awguri tieghi ghal dan il-Milied lill-
komunita djocesana: Gesu qieghed fil-bieb ihabbat. Nifthulu u ndahhluh gewwa biex jghix
maghna, u ahna naraw il-glorja ta’ Alla. Importanti li nhallu I-bieb dejjem imbexxaq, ghax il-
Mulej jista’ jitfacca xhin langas biss inkunu nobsru. Ma naghlqu 1-bieb gatt ghal hadd, ghax
ma nafux taht liema libsa jaf ikun prezenti Alla ghalina.



